
Gemeinsam Antwert vun der Madamm Ministesch fir Gesondheet a sozial Sécherheet an der
Madamm Ministesch fir Verdeedegung op d'parlamentaresch Fro n° 68 vum 29. November 2023
vun der honorabeler Deputéiert Madamm Alexandra Schoos.

Et ass korrekt, dass d’Europdesch Medikamenten Agence (EMA) hire positiven Avis fir d’Zouloossung vun
de Covid-19 Impfstoffer Emmer op de Schutz vun der geimpfter Persoun baséiert. E Medikament (an
deemno och e Vaccin) gétt priméar dorop évaluéiert wat fir e Benefice et fir d’Persoun selwer bréngt. Dést
schléisst awer op kee Fall aus, dass et doriwwer eraus ee weidere Benefice fir d'Bevélkerung gétt (de
sougenannten epidemiologesche Schutz).

Et ass falsch ze behaapten, dass désen epidemiologesche Schutz net nogewise ginn ass. Et gi méttlerweil
eng ganz Rei vu wéssenschaftlechen Etiiden' déi kloer beweisen dass et dése Schutz gétt, an et besteet
keen Zweifel drun, dass dést och zur Kontroll vun der Pandemie baigedroen huet.

Et ass och initial erwaart ginn, dass désen Effekt langer géif unhalen. Dést ass awer leider net de Fall: mir
wéssen haut, dass och wann den individuelle Schutz géint schwéier Krankheetsverleef an Doud langer
unhialt, an némme lues iwwert d’Zait noléisst, dést net de Fall ass fir de Schutz géint d’Infektioun an domat
de Risk de Virus weider z’iwwerdroen, déi béid relativ schnell zréck ginn. Well mir dése Fakt mam Wésse
vun haut verstinn, mécht et och elo, besonnesch an der Situatioun vun enger wéineg pathogener
Virusvariant, kee Sénn méi systematesch déi ganz Populatioun ze impfen, mee et gétt weider
recommandéiert vulnerabel an eeler Leit ze impfen, déi jo een héije Risk fir Komplikatioune vum Covid-
19 hunn. Leschten Informatiounen no, gesait et awer esou aus wéi wann d’Impfung och de Risiko vu Long-
Covid géif erofsetzen.

Wat eng zukiinfteg Informatiounspolitik bei enger nachster Gesondheetskris betréfft, huet een aus der
Covid-Pandemie geléiert, dass d’'Wéssen ém eng nei Krankheet sech progressiv iwwert d’Zait opbaut, an
dass d’Informatiounen déi un d’Populatioun iwwerméttelt ginn, némmen déi kénne sinn déi zu engem
bestémmten Zaitpunkt disponibel sinn. Réckbléckend weess een natierlech émmer méi, mee zum
Zaitpunkt wou déi generell Impfcampagne lancéiert gouf hat Létzebuerg et nach mat méi pathogene
Virusvarianten ze dinn, an et gouf déi berechtegt Erwaardung, dass d’Impfung, nieft dem direkten Effekt
fir déi individuell Persounen, och e langeren Effekt op d’'lwwerdroung kéint hunn. An deem Sénn kann een
net soen, dass warend der Pandemie net transparent kommunizéiert gi wier, oder wéssenschaftlech
Quellen — déi deemools disponibel waren — net gepréift gi wieren.

Wat d’Evaluatioun vu weéssenschaftleche Quelle betréfft huet d’Regierung an den éffentlechen
Administratiounen eng Rei Leit mat der néideger Kompetenz fir esou Publikatioune kritesch ze
hannerfroen a kann och — wéi dést warend der Covid-Kris regelméisseg geschitt ass — op d’Kompetenze
vun der Uni Létzebuerg, dem Laboratoire national de santé, an den éffentlechen Fuerschungszentren (LIH,
LIST, LISER) zeréckgraifen.

Wairend der Impfcampagne gouf och kee psychologeschen Drock op d‘Ménsche gemaach, mee némmen
déi Informatioune kommunizéiert, déi zu deem Zaitpunkt disponibel waren.

Wat d’Froen iwwert d’Niewewierkunge vun der Impfung an d’Indemnitéiten, an déi betreffend
Prozeduren betréfft, verweisen ech d’honorabel Deputéiert op déi ganz detailléiert Antwerten vun der
deemoleger Gesondheetsministesch op d’parlamentaresch Froen Nummer 7844 (30. Maerz 2023) an
8046 (31. Mee 2023) vun den Hére Jeff Engelen a Fernand Kartheiser. Et ginn zu dése Punkte keng nei
Elementer.

Betreffend der Fro vun der Covid-Impfflicht bei der Arméi ass et esou dat d’Arméi weiderhin eng Impfflicht
géint Covid-19 an hiren Opnamebedéngunge fir zum Militdrdéngscht zougelooss ze ginn huet. Dés
Impfflicht huet sech bewaert, well d’Arméi esou Infektiounsketten énnerbannen a schwéier
Krankheetsverleef verhénnere konnt. Effektiv gouf et keng schwéier Krankheetsverleef opgrond vun
Covid-19 beim militdresche Personal an d’Arméi war esou no der Aféierung vun der Impfflicht mat kengen
operationelle Beantrachtegunge konfrontéiert.

D’Impfflicht bleift weiderhin aktuell am Kontext vun der Bedeelegung vun der Létzebuerger Arméi un
internationale Missiounen am Ausland, wou d’Partnerarméien, notamment d’Belsch, Daitschland a
Frankrdich, an déi d’létzebuergesch Detachementer integréiert sinn, weiderhin eng Impfflicht hunn. En
fonction vun der Aschatzung vun der sanitdrer Lag an de Missiounsgebidder an der Praxis vun de
Partnerarméien, kann d‘Impfflicht zu all Moment nei évaluéiert ginn.

Létzebuerg, den 27. Dezember 2023

D’Ministesch fir Gesondheet
a sozial Sécherheet
(s.) Martine DEPREZ

